
 1
 Pengenalan
 Teknologi mempunyai peranan yang sangat besar dalam kehidupan manusia. Teknologi
 berkembang seiring dengan kemajuan tamadun manusia. Kemajuan teknologi juga
 mencerminkan kemajuan sesuatu bangsa. Misalnya, kemajuan tamadun China yang pada
 suatu ketika dahulu digambarkan melalui pembinaan mercu tanda yang sangat hebat iaitu
 Tembok Besar China, penemuan teknologi pembuatan gula, kertas, kicap dan sebagainya.
 Keadaan ini membuktikan, bahawa manusia telah berkecimpung dengan teknologi sejak dari
 awal kemunculan tamadun manusia. Penemuan dan pembangunan teknologi pada masa ini
 membantu memudahkan urusan mereka. Demikian juga halnya pada masa kini. Penemuan-
 penemuan teknologi baharu dan pembangunan teknologi terdahulu membantu memudahkan
 urusan seharian manusia kini.
 Dengan adanya, teknologi urusan manusia menjadi lebih mudah dan lancar. Selain
 itu, teknologi juga berperanan dalam memangkin pembangunan tamadun kehidupan
 manusia. Pembangunan teknologi bukanlah dalam bidang sains semata-mata, malahan turut
 meliputi bidang-bidang lain seperti pendidikan, pembuatan, pertanian, perikanan dan
 sebagainya. Perkembangan tahap pendidikan dewasa ini memerlukan perubahan dalam
 semua aspek kehidupan. Oleh yang demikian, penguasaan bidang teknologi pendidikan
 merupakan asas kepada golongan pendidik dalam menggalas tanggungjawab untuk memacu
 bidang pendidikan negara setaraf dengan negara-negara lain di peringkat global.
 Natijahnya, teknologi merupakan keperluan yang tidak boleh dipisahkan dalam
 kehidupan manusia abad ke-21. Penguasaan teknologi, dapat membantu melahirkan
 masyarakat yang celik teknologi. Bagi merealisasikan hasrat tersebut , guru sebagai tunjang
 utama dalam penyebaran ilmu perlu melengkapkan diri dengan pengetahuan dan menguasai
 bidang teknologi pendidikan dengan baik. Oleh yang demikian, bagi melahirkan guru yang
 kompeten dan menguasai bidang teknologi pendidikan, kursus Teknologi dalam Pengajaran
 dan Pembelajaran (EDU3053) dilaksanakan di Institut Pendidikan Guru. Pelaksanaan kursus
 ini mampu melahirkan guru yang progresif serta bersedia menjunjung aspirasi negara seperti
 mana yang digariskan dalam Falsafah Pendidikan Guru (FPG).
 1.0. Konsep Teknologi Pendidikan, dan Teknologi dalam Pengajaran dan
 Pembelajaran
 Perkataan teknologi tidak boleh ditafsir secara dangkal, kerana teknologi mempunyai cakupan
 makna yang begitu luas. Teknologi sering disalahtafsirkan sebagai alatan atau mesin yang
 terhasil daripada pengetahuan sains semata-mata. Sebaliknya, teknologi turut merangkumi

 kemahiran dan seni. Perkataan teknologi yang berasal daripada perkataan Yunani techne
 membawa maksud kemahiran. Kemahiran tersebut merujuk kepada kebolehan menggunakan
 teknik moden untuk meningkatkan taraf pendidikan. Manakala textera yang berasal daripada
 perkataan Latin pula bermaksud to construct or to weave atau membangunkan, menyulam
 dan tidak semestinya menunjukkan penggunaan mesin, (Saettler, 1968; Norasiah, Norisah &
 Rosnah, 2009:2).
 Kamus Dewan Edisi Keempat, (2010: 163), pula mentakrifkan teknologi sebagai aktiviti
 atau kajian yang menggunakan pengetahuan sains untuk tujuan praktis dalam industri,
 pertanian, perubatan, perniagaan dan lain-lain. Selain itu, teknologi juga merujuk kepada
 kaedah atau proses menangani masalah teknikal. Manakala Galbraith (1967), dalam Wan
 Abdul Kader, Ramlah dan Rosini (2005:1), pula menjelaskan teknologi sebagai kemahiran
 menggunakan pengetahuan secara sistematik sehingga wujud satu amalan yang praktikal
 dalam pelaksanaan sesuatu tugas. Heinich, Molenda dan Russel (1993) pula mendefinisikan
 teknologi bukanlah peralatan atau mesin semata-mata tetapi merangkumi idea dan proses,
 (Norasiah, Norisah & Rosnah, 2009:2). Evan dan Nations (2000), pula sependapat dengan
 Heinich, Molenda dan Russel yang menyatakan bahawa:
 ‘Technology is not a tool - it is an art or science of how to use a tool for purpose’
 Pernyataan tersebut jelas menunjukkan teknologi merupakan bagaimana penggunaan alat
 untuk memenuhi sesuatu keperluan. Dengan demikian, jelaslah bahawa teknologi bukanlah
 alat semata-mata. Sebaliknya, teknologi merupakan proses, kaedah dan idea dalam
 penggunaan sesuatu ilmu, alat atau bahan secara efektif untuk mencapai matlamat atau
 kejayaan.
 Pendidikan bermaksud perihal mendidik iaitu menjaga atau memelihara dan
 sebagainya dan melatih atau mengajar dan lain-lain dengan baik-baik, (Kamus Dewan Edisi
 Keempat, 2010:350). Mok dan Lee (1988) dalam Norasiah, Nor Risah dan Rosnah (2009:2)
 mentafsirkan pendidikan sebagai suatu aktiviti atau proses yang berusaha untuk
 memperkembang fizikal, intelek, sosial atau emosi seseorang serta menambahkan
 kemahiran, kebolehan, pengetahuan dan pengalaman mereka. Selain itu, pendidikan juga
 dikatakan sebagai proses penyaluran atau pemindahan ilmu pengetahuan melalui
 komunikasi, kaedah, teori, peralatan dan latihan kepada kumpulan sasaran yang dilakukan
 secara berterusan. Keberkesanan proses pendidikan memberi implikasi besar dalam
 kehidupan seseorang individu seperti meningkatkan kemahiran, pengetahuan, membaiki
 kualyi hidup dan sekaligus dapat menimbulkan kegembiraan.
 Manakala pengajaran pula daripada kata dasar ajar pula bermaksud perihal mengajar
 atau segala sesuatu yang berkaitan dengan mengajar seperti cara atau sistem mengajar

 aspek yang dipentingkan dan lain-lain, (Kamus Dewan Edisi Keempat, 2010:21). Selain itu,
 pengajaran juga merujuk kepada penyampaian ilmu pengetahuan kepada orang lain. Dengan
 perkataan lain, pengajaran ialah proses pemindahan ilmu. Dalam bidang pendidikan,
 pengajaran ialah satu proses pemindahan ilmu daripada guru kepada murid. Keberkesanan
 proses pengajaran dapat diukur melalui perubahan tingkah laku murid. Sebaliknya,
 pembelajaran pula merujuk kepada proses atau kegiatan belajar. Dengan demikikan,
 pembelajaran lebih menjurus kepada murid dengan mengaplikasi pengetahuan yang
 diperoleh melalui proses pengajaran guru. Oleh itu, pengajaran dan pembelajaran (PdP)
 mempunyai hubungan yang rapat dan saling melengkapi antara satu sama lain. Pengajaran
 yang berkesan mampu mendorong pembelajaran murid secara optimum. Oleh yang demikian,
 PdP yang sistematik dan praktikal boleh meningkatkan pemahaman murid terhadap yang
 disampaikan sekaligus membawa kepada perubahan tingkah laku murid.
 Teknologi pendidikan menurut Derek Rowntre (1974), ialah satu pendekatan
 sistematik yang amat sesuai dan boleh diterima bagi proses penyelesaian masalah PdP,
 (Norasiah, Nor Risah & Rosnah (2009:3). Teknologi pendidikan merupakan satu kemahiran
 yang memerlukan perkakasan, perisian dan kaedah penyampaian. Penyepaduan ketiga-tiga
 aspek tersebut secara sistematik mampu menjadikan proses PdP lebih efektif dan berkesan.
 Naim Ahmad (1990), pula menyatakan teknologi pendidikan sebagai satu kaedah atau
 pendekatan yang menggabungkan fungsi-fungsi pengurusan, pengembangan dan sumber
 secara harmonis dan sistematik untuk menyelesaikan masalah-masalah yang timbul dalam
 proses PdP manusia.
 Selain itu, Yusup Hashim (1997) dalam Norasiah, Nor Risah dan Rosnah (2009:3),
 pula mendefinisikan teknologi pendidikan sebagai satu proses merancang, membina, mereka
 bentuk, melaksana dan menilai aktiviti-aktiviti pembelajaran secara sistematik untuk
 meningkatkan serta memudahkan proses PdP. Situasi pembelajaran dikatakan mampu
 mempengaruhi keberkesanan proses PdP dan aspek ini juga turut ditekankan dalam teknologi
 pendidikan. Manakala menurut Hasan Abdul Rahman (2000), teknologi pendidikan merujuk
 penggunaan prinsip-prinsip saintifik untuk merancang dan melaksanakan sistem pengajaran.
 Pencapaian objektif pendidikan yang tepat, dan boleh diukur, berpusatkan murid,
 pengaplikasian teori pendidikan, kesahihan, hasil kajian melalui analisis emperikal, dan
 penggunaan alat pandang dengar dengan meluas amat dititikberatkan. Teknologi pendidikan
 mencakupi teknologi pengajaran dan teknologi pembelajaran.
 Persatuan Teknologi Pendidikan Malaysia (1988) yang menyatakan teknologi dalam
 pengajaran merupakan proses yang kompleks dalam menganalisis keperluan pendidikan
 secara sistematik, saintifik dan rasional dengan menggabungkan idea, tenaga, sumber bahan

 serta kaedah untuk meningkatkan keberkesanan proses PdP, (Noraiti, Boon, Sharifah
 Farkhriah & Wan Kamaruddin, 2012: 5). Manakala Bahagian Teknologi Pendidikan pula
 memberi lebih tumpuan kepada penggunaan media, sistem, pendekatan, dan teknik bagi
 memastikan proses PdP berkesan dan mencapai matlamat, (Noraiti, Boon, Sharifah Farkhriah
 & Wan Kamaruddin, 2012: 5). Oleh itu, teknologi pengajaran boleh disimpulkan sebagai
 gabungan antara perkakasan, perisian, pengaplikasian dan pengelolaan secara sistematik
 dan harmonis untuk menjadikan proses pengajaran berkesan dan bermakna. Semetara itu,
 teknologi pembelajaran pula merujuk kepada kemahiran dan pengetahuan sistematik murid
 dalam menggunakan ilmu untuk mengeksploitasi apa sahaja bentuk perkakasan, perisian,
 sumber pembelajaran untuk meningkatkan dan mengembangkan pengetahuan, kemahiran
 intelek dan afektif, (Norasiah, Nor Risah & Rosnah (2009:4).
 Natijahnya, teknologi pendidikan merangkumi teknologi pengajaran dan pembelajaran
 merupakan satu bidang yang fleksibel. Hal ini kerana bidang ini dapat menerima serta
 menerapkan sebarang kaedah atau peralatan daripada disiplin ilmu yang lain supaya dapat
 digunakan untuk menyelesaikan masalah PdP dengan efektif.
 2.0. Reka Bentuk Pengajaran
 Kata majmuk reka bentuk terdiri daripada dua perkataan iaitu ‘reka’ dan ‘bentuk’. Kamus
 Dewan Edisi Keempat, (2010:1035), mentakrifkan reka bentuk sebagai rancangan atau corak,
 bentuk dan sebagainya yang menunjukkan susunan, struktur atau aspek-aspek sesuatu
 binaan dan sebagainya. Dengan perkataan lain, reka bentuk merupakan satu susunan atau
 proses yang sistematik dan teratur. Reka bentuk pengajaran (RP) digunakan untuk
 membangunkan pelbagai jenis bahan pengajaran yang meliputi bahan bercetak, pengajaran
 berbantukan komputer dan pengajaran melalui televisyen.
 Noraiti, Boon, Sharifah Farkhriah dan Wan Kamaruddin, (2012:17), menyatakan RP
 ialah satu proses sistematik yang mengubah prinsip-prinsip umum PdP kepada bentuk
 perancangan bahan dan penyampaian pembelajaran. Selain itu, RP menurut Dick dan Reiser
 (1988), merujuk kepada satu proses yang sistematik dan terancang untuk mereka bentuk,
 membangun, melaksanakan, menilai pengajaran, (Norasiah Abdullah, 2009). Richey (1986),
 pula menjelaskan RP ialah satu bidang sains untuk mencipta spesifikasi pengajaran dengan
 terperinci untuk pengembangan, penilaian dan penyelenggaraan suatu keadaan yang
 memudahkan pembelajaran, (Wan Abdul Kader Wan Ahmad, 2005). Manakala Gustafson
 dalam Norasiah, Nor Risah dan Rosnah (2009:23), pula mentakrifkan RP meliputi seluruh
 proses pengajaran. Dengan perkataan lain, RP dilaksanakan secara sistematik untuk mereka
 bentuk, membina aktiviti dan bahan, menilai dan menggunakan seluruh proses pengajaran.

Page 5
                        

EDU3053: Teknologi dalam Pengajaran dan Pembelajaran Mohtar Kamaludin
 5
 Ringkasnya, RP merupakan struktur asas dalam pendidikan. Hal ini demikian kerana
 proses PdP yang berkesan perlu dirancang dengan sistematik dan teliti. Bagi memastikan
 keberkesanan satu proses PdP, penilaian perlu dilakukan dan penambahbaikan dari semasa
 ke semasa juga amat perlu. Hal ini adalah bagi memastikan RP yang digunakan sesuai dan
 fleksibel seiring dengan perkembangan pendidikan masa kini.
 2.1. Model ASSURE
 RP diwujudkan untuk melahirkan guru yang kompeten dan efektif. Selain itu, RP juga
 dapat membantu menjadikan proses PdP lebih menarik dan berkesan. Hal ini kerana
 menurut Dick dan Reiser (1989), dalam Wan Abdul Kader, Ramlah dan Rosini
 (2005:21), pengajaran yang berkesan membolehkan murid memperoleh kemahiran,
 pengetahuan dan sikap yang diharapkan. Lazimnya, PdP yang menarik dan dirancang
 rapi memberi impak yang positif kepada murid. Model RP yang sering
 mendominasikan proses PdP di sekolah ialah model ASSURE. Model ASSURE
 dibangunkan oleh Heinich, Molenda dan Russel (1993) sebagai panduan merancang
 dan mengendalikan pengajaran yang efektif. Model ini telah dikaji semula dan
 ditambah baik pada tahun 2002. Pada dasarnya, model ini berorientasikan bilik darjah
 bertujuan memberi panduan kepada guru untuk merancang dan dapat melaksanakan
 pengajaran dengan lebih efektif. Terdapat enam langkah utama dalam model ini yang
 dilambangkan oleh setiap huruf dalam akronim tersebut iaitu:
 Rajah 1: Model ASSURE
 A
 • Analyse learner
 • analisis murid
 S
 • State objective
 • nyatakan objektif
 S
 • Select methods, media dan materials
 • pilih kaedah, media dan bahan
 U
 • Utilize media and materials
 • gunakan media dan bahan
 R
 • Require learner participation
 • dorong penglibatan murid
 E
 • Evaluate and revise
 • nilai dan semak semula

 i. A – Analyse Learner/ Analisis Murid
 Pepatah Melayu ada mengatakan ‘tak kenal maka tak cinta’. Demikian juga dalam
 perancang PdP. Langkah pertama dalam model ASSURE ialah Analyse learner atau
 analisis murid. Dalam perancangan satu sesi PdP, pelajar perlu dikenal pasti dan
 dianalisis. Analisis murid dapat membantu guru merancang PdP dengan berkesan
 dengan pemilihan strategi, bahan sumber dan media yang sesuai untuk mencapai
 objektif yang telah ditetapkan. Terdapat beberapa aspek yang perlu diberi penekanan
 dalam analisis murid meliputi ciri-ciri umum murid, pengetahuan atau pengalaman
 sedia ada dan gaya belajar murid.
 ii. S – State Obejctive/ Nyatakan Objektif
 Pencapaian objektif pembelajaran menjadi petunjuk terhadap keberkesanan PdP yang
 dilaksanakan. Tanpa pernyataan objektif, PdP yang dilaksanakan ibarat kapal tanpa
 kemudi. Selain itu pernyataan objektif merupakan matlamat yang perlu dicapai dalam
 perancangan dan pelaksanaan PdP. Dengan adanya objektif pembelajaran guru dapat
 merancang PdP dengan lebih baik sama ada dari segi pemilihan kaedah, teknik, media
 mahupun BBM yang sesuai. Oleh yang demikian, objektif pembelajaran perlu
 dinyatakan secara eksplisit dan spesifik. Objektif pembelajaran yang baik perlu
 memberi penekanan kepada empat aspek utama iaitu, kumpulan sasaran, bentuk
 perlakuan yang diingini, cara perlakuan dicapai dan tahap minimum pencapaian yang
 dikehendaki,
 iii. S – Select methods, media and materials/ Pilih Kaedah, media dan bahan
 Setelah mengenal pasti murid dan menetapkan objektif PdP yang dirancang,
 pemilihan kaedah, media dan bahan yang sesuai pula perlu dilakukan. Pemilihan
 kaedah, media dan bahan perlu dilakukan dengan teliti dan sistematik. Pemilihan
 kaedah, media dan bahan perlulah berdasarkan ciri-ciri umum murid, pengetahuan
 atau pengalaman sedia ada, gaya belajar serta objektif pembelajaran yang telah
 ditetapkan. Tiga langkah yang perlu diikuti dalam pemilihan tersebut ialah pilih kaedah
 yang bersesuaian dengan objektif pembelajaran, format media yang sesuai dengan
 keadah yang dipilih dan memilih, mengubah suai serta mereka bentuk bahan sumber
 pembelajaran.

 iv. U – Utilize media and materials/ Gunakan media dan bahan
 Langkah yang seterusnya dalam model ASSURE ialah utilize media and materials
 atau ‘gunakan media dan bahan’. Media dan bahan yang akan digunakan perlu diberi
 penekanan dari aspek keberkesanan penggunaannya. Oleh yang demikian, sebelum
 media dan bahan yang dipilih digunakan dalam PdP yang dirancang, guru perlu
 mengkaji atau menyemak semula bahan sumber sebelum digunakan di dalam kelas.
 Selain itu, guru juga perlu menyediakan bahan yang betul, lengkap dan cukup untuk
 kegunaan dalam kelas. Guru juga perlu menyediakan persekitaran yang sesuai untuk
 bahan yang dirancang. Di samping itu, guru juga perlu memastikan media dan bahan
 yang disediakan dapat digunakan secara efektif dan memberi manfaat kepada murid
 dengan memberi tumpuan kepada aspek seperti saiz fon, warna, boleh dibaca,
 menarik dan lain-lain. Bagi memastikan media dan bahan yang dipilih dapat memberi
 pengalaman pembelajaran kepada murid, adalah sangat penting untuk guru memilih
 kaedah dan teknik penyampaian yang sesuai serta menguasai kaedah dan teknik
 yang dipilih dengan baik.
 v. R – Require learner participation/ Dorong penglibatan murid
 Matlamat utama dalam perancangan satu sesi PdP ialah memenuhi objektif
 pembelajaran yang telah ditetapkan. Pengibatan murid secara aktif dapat membantu
 mencapai obejektif pembelajaran yang ditetapkan melalui perubahan tingkah laku
 murid. Oleh itu, murid boleh dilibatkan secara aktif dalam PdP melalui aktiviti
 berpusatkan murid seperti permainan, perbincangan, lakonan, simulasi, soal jawab
 dan sebagainya. Selain itu, dalam aktiviti yang dijalankan juga guru harus bertindak
 sebagai pembimbing atau pemudah cara. Misalnya memberi respons kepada setiap
 soalan murid. Selain aktiviti, media dan bahan sumber yang sesuai juga mampu
 membantu mengekalkan penglibatan murid dalam aktiviti yang dilaksanakan. Oleh itu,
 penglibatan murid secara aktif dalam PdP yang dirancang mampu menghasilkan
 tingkah laku baharu murid berdasarkan objektif pembelajaran yang ditetapkan.
 vi. E – Evaluate and revise/ Nilai dan semak semula
 Penilaian perlu dilaksanakan bagi memastikan sesuatu yang dirancang berjaya dan
 mencapai matlamat pelaksanaannya. Penilaian lazimnya, dilaksanakan semasa dan
 selepas pelaksanaan sesuatu program. Manakala dalam model RP ASSURE,
 penilaian melibatkan dua aspek iaitu penilaian pembelajaran dan penilaian

 pengajaran. Penilaian yang berterusan perlu dijalankan sepanjang proses PdP bagi
 memastikan media, bahan sumber dan objektif yang dipilih sesuai dengan tahap dan
 keupayaan murid. Melalui penilaian guru dapat membuat pembetulan,
 penambahbaikan dan tindakan susulan yang relevan. Guru boleh melakukan penilaian
 sama ada secara formal iaitu ujian atau peperiksaan. Manakala penilaian informal
 pula meliputi pemerhatian, penelitian hasil kerja murid, soal jawab aktiviti berkumpulan
 dan sebagainya. Melalui penilaian, guru memperoleh maklum balas tentang
 pencapaian objektif pembelajaran, pemilihan kaedah, media dan bahan sumber.
 Melalui penilaian seperti ini, guru dapat merancang dan menambah baik PdP dari
 semasa ke semasa.
 2.2. Justifikasi Model ASSURE
 Jika dilihat sepintas lalu, model RP ASSURE merupakan satu model yang lengkap
 yang bermula dari peringkat mengenal pasti tahap murid hingga ke peringkat menilai
 dan menyemak semula perancangan yang telah dibuat. Pada pendapat saya, model
 ini sangat sesuai diaplikasi dalam perancangan PdP yang menarik dan efektif.
 Langkah pertama dalam model ini menyarankan guru-guru supaya melakukan analisis
 murid. Dengan perkataan lain, guru perlu mengenal pasti murid dari aspek latar
 belakang, tahap kognitif dan pengalaman sedia ada, serta gaya belajar murid.
 Langkah ini adalah wajar dan sangat perlu dalam merancangan PdP yang menarik
 dan efektif sesuai dengan tahap dan kecenderungan murid. Sebagai contoh guru
 mengetahui murid kurang berminat dengan suatu mata pelajaran. Oleh itu, guru perlu
 merangsang minat murid melalui set induksi yang menarik.
 Guru perlu merancang aktiviti yang bersifat kinestetik dalam set induksi seperti
 lakonan, permainan kecil, simulasi dan lain-lain. Misalnya, melakonkan semula cerita
 binatang yang ditayangkan seperti cerita ‘Sang Kancil dan Sang Buaya’. Selain itu,
 guru juga boleh merancang aktiviti yang memerlukan kemahiran pengamatan murid
 seperti mencari ‘Rusa dalam gambar’ dan lain-lain. Dengan mengetahui tahap
 pengetahuan dan pengalaman sedia ada murid juga dapat membantu guru
 menyediakan aktiviti yang sesuai dan mencabar yang bersesuaian tahap kognitif dan
 pengalaman sedia ada murid. Contohnya, murid telah mengetahui dan belajar
 mengenai ayat tunggal. Maka, pada sesi PdP yang seterusnya, guru boleh merancang
 pembelajaran mengenai ayat majmuk.
 Setelah menganalisis dan mengenal pasti murid dari pelbagai aspek, model ini
 menyarankan supaya objektif atau hasil pembelajaran dinyatakan dengan jelas dan
 spseifik. Objektif pembelajaran perlu dinyatakan secara eksplisit untuk membantu guru

 membuat penilaian sama ada sebelum, semasa dan selepas aktiviti PdP yang
 dirancang. Pernyataan objektif merupakan hala tuju PdP yang dirancang. Objektif
 yang baik memberi penekanan kepada empat aspek utama yang merangkumi
 kumpulan sasaran, bentuk perlakuan yang diingini, syarat perlakuan yang ingin
 dicapai dan tahap minimum pencapaian. Kumpulan sasaran utama adalam penulisan
 objektif ialah murid yang menyasarkan perubahan tingkah laku melalui pembelajaran
 yang diikuti. Oleh yang demikian, kumpulan sasaran dalam satu sesi PdP yang
 dirancang dinyatakan dengan jelas dalam penulisan objektif pembelajaran seperti
 dalam contoh ini, ‘Pada akhir pembelajaran ini, murid dapat:’.
 Selain itu, bentuk perlakuan yang dikehendaki merupakan bentuk tingkah laku
 baharu yang hendak dibina dalam diri murid. Bentuk tingkah laku yang ingin dibentuk
 dapat dinilai dan dilihat pencapaiannya. Oleh itu, bentuk perubahan tingkah laku yang
 diingii dinyatakan secara eksplisit dan wajar berdasarkan situassi sebenar. Pemilihan
 istilah-istilah yang sesuai perlu diberi penekanan. Contohnya, menulis esei,
 menyatakan, menyenaraikan, menjawab soalan pemahaman dan sebagainya.
 Di samping itu, syarat dalam pencapaian objektif juga perlu dinyatakan dengan
 jelas. Contohnya, murid dapat menjawab soalan pemahaman setelah membaca
 petikan yang diberi. Syarat pencapaian objektif pembelajaran menjadi penanda aras
 kepada guru untuk menilai perubahan tingkah laku murid. Dengan demikian, guru
 merancang aktiviti PdP yang lebih menjurus kepada objektif yang ditetapkan.
 Bagi memastikan PdP yang dijalankan mencapai objektif yang dirancang dan
 murid menguasai pembelajaran yang dirancang, syarat minimun dalam pernyataan
 objektif pembelajaran perlu dinyatakan. Syarat minimum yang dinyatakan juga
 hendaklah dapat dilihat untuk memudahkan penilaia guru. Contohnya, ‘murid dapat
 menulis lima ayat tunggal dengan betul berdasarkan penjodoh bilangan yang terdapat
 dalam teks’. Oleh itu, empat kriteria ini perlu diberi tumpuan dalam penulisan objektif
 pembelajaran untuk memudahkan guru menilai keberkesanan PdP yang dirancang.
 Langkah ketiga dalam model ini ialah pemilihan kaedah, media dan bahan
 sumber. Pemilihan tiga komponen tersebut dibuat berasaskan objektif pembelajaran
 yang hendak dicapai, kaedah yang telah dipilih serta memilih, mengubah suai atau
 mereka bentuk bahan sumber pembelajaran. Selain itu, dalam pemilihan kaedah,
 media dan bahan sumber pembelajaran, guru perlu mengambil kira ciri-ciri umum
 murid, pengetahuan atau pengalaman sedia ada dan gaya belajar murid yang telah
 dikenal pasti pada langkah yang pertama. Misalnya, bagi kelas yang mempunyai tiga
 kumpulan murid iaitu lambat, sederhana dan cerdas, guru boleh memilih kaedah,
 media dan bahan sumber yang berbeza untuk setiap kumpulan tersebut. Guru
 menggunakan kaedah perbincangan untuk kumpulan cerdas dan kumpulan

 sederhana. Manakala menggunakan teknik permainan untuk kumpulan lambat.
 Pemilihan kaedah yang berbeza untuk kumpulan yang berbeza boleh membantu
 murid menguasai pembelajaran dengan lebih berkesan.
 Langkah keempat dalam model ASSURE pula ialah gunakan media dan bahan
 sumber. Langkah ini merujuk kepada penggunaan media dan bahan sumber dalam
 sesi PdP yang dirancang dan kesannya kepada pengajaran guru dan pembelajaran
 murid. Perubahan strategi berpusatkan guru kepada strategi berpusatkan murid
 mampu menjadikan penggunaan media dan bahan sumber lebih berkesan. Langkah-
 langkah berikut perlu diikuti untuk memastikan keberkesanan penggunaan media dan
 bahan sumber. Langkah pertama yang perlu diikuti ialah, guru harus mengkaji,
 meneliti dan menyemak bahan sumber sebelum digunakan di dalam bilik darjah. Hal
 ini adalah untuk memastikan kesesuaian bahan tersebut dengan murid, objektif
 pembelajaran, dalam keadaan baik, bebas daripada unsur sensitif dan negatif dan
 sebagainya. Melalui langkah ini, media dan bahan yang dipilih dapat digunakan sebaik
 mungkin dalam PdP yang dirancang.
 Selain itu, langkah kedua pula ialah guru perlu menyediakan bahan yang
 lengkap, betul dan cukup untuk kegunaan dalam kelas. Melalui penyediaan bahan,
 guru dapat menjangka masalah yang mungkin timbul dan bersedia dengan bahan
 alternatif untuk mengatasi masalah yang timbul. Dengan itu, pelaksanaan PdP dapat
 dijalankan dengan lancar tanpa sebarang gangguan. Manakala langkah ketiga pula
 yang perlu diikuti oleh guru ialah menyediakan persekitaran yang sesuai dengan
 penggunaan bahan. Penyediaan persekitaran merujuk kepada penyusunan media dan
 bahan sumber yang mudah dicapai oleh murid, keadaan bahan, susun atur bilik darjah
 dan sebagainya. Dengan perkataan lain, penyediaan persekitaran merujuk lebih
 kepada persekitaran bilik darjah dan bahan sumber. Langkah yang keempat yang
 perlu diikuti oleh guru ialah menyediakan murid untuk mengikuti PdP yang dirancang
 dengan merangsang minda dan memotivasikan mereka. Manakala langkah terakhir
 pula ialah menyediakan pengalaman pembelajaran kepada murid. Hal ini merujuk
 kepada penyampaian pembelajaran kepada murid. Oleh itu, guru perlu menguasai
 kaedah dan teknik penyampaian yang telah dipilih.
 Seterusnya, langkah kelima dalam model ini ialah melibatkan murid dalam
 pembelajaran. Pemilihan kaedah dan teknik yang sesuai dapat merangsang
 penglibatan murid secara aktif dalam PdP yang dirancang. Contohnya, pemilihan
 teknik lakonan. Murid dapat melibatkan diri secara aktif dan berterusan. Oleh itu,
 aktiviti berpusatkan murid berupaya mengekalkan penglibatan murid secara aktif
 dalam sesi PdP yang dirancang.

 Manakala langkah terakhir dalam model ASSURE ialah menilai dan menyemak
 semula perancangan yang telah dibuat. Penilaian dan semak semula ini perlu
 dilakukan pada setiap langkah untuk memastikan PdP yang dirancang berjalan lancar
 tanpa sebarang gangguan. Ringkasnya, model ASSURE merupakan model yang
 lengkap dan menitikberatkan perancangan PdP sebenar bilik darjah bermula dari
 proses mengenal pasti murid sehingga kepada proses penilaian dan menyemak
 semula perancangan yang telah dibuat.
 3.0. Rancangan Pengajaran Harian
 Rancangan Pengajaran Harian (RPH) merupakan panduan utama guru dalam melaksanakan
 aktiviti PdP yang dirancang. Penyediaan RPH juga menjadikan langkah-langkah pengajaran
 menjadi lebih teratur. RPH yang disediakan juga mencerminkan kemahiran seorang guru
 dalam merancang PdP seperti memilih atau menyusun aktiviti yang sesuai dan mengelolakan
 isi pelajaran yang hendak disampaikan. Terdapat beberapa perkara yang perlu diambil kira
 dalam penyediaan RPH meliputi:
 Rajah 2: Aspek-aspek dalam penyediaan RPH
 Oleh yang demikian, penyediaan RPH dalam suatu sesi PdP adalah sangat penting untuk
 menjamin kelancaran aktiviti yang dirancang. Penyediaan RPH juga membantu guru
 melaksanakan aktiviti yang dirancang dengan lebih teratur dan sistematik. Berikut merupakan
 RPH untuk mata pelajaran bahasa Melayu tahun 5.
 Butiran am
 Objektif pelajaran
 Kebolehan muridKemudahan,
 peralatan, tempat
 Media
 Bahan sumber

 3.1. Rancangan Pengajaran Harian Bahasa Melayu
 Mata pelajaran : Bahasa Melayu
 Tarikh : 31 Mac 2015
 Hari : Selasa
 Tahun/ kelas : 5 Saliliran
 Bilangan murid : 20 orang
 Masa : 8.30-9.30 pagi (60 minit)
 Tema : Kekeluargaan
 Tajuk : Ulang Tahun Kelahiran Amira
 Standard Kandungan :
 2.4 Membaca dan memahami maklumat yang tersurat dan tersirat daripada pelbagai
 bahan untuk memberi respons dengan betul.
 5.1 Memahami dan menggunakan golongan kata dengan betul mengikut konteks.
 5.3. Memahami dan membina ayat yang betul dalam pelbagai situasi.
 Standard Pembelajaran :
 2.4.1 Membaca dan memahami maklumat yang tersurat daripada idea utama dan idea
 sampingan dalam pelbagai bahan bagi membuat ramalan dengan tepat.
 5.1.1 Memahami dan menggunakan kata nama am tak hidup bukan institusi abstrak
 dan penjodoh bilangan mengikut konteks dengan betul.
 5.3.1 Memahami dan membina ayat tunggal dan ayat majmuk dengan peluasan
 subjek dan predikat dengan betul dalam pelbagai situasi.

Page 13
                        

EDU3053: Teknologi dalam Pengajaran dan Pembelajaran Mohtar Kamaludin
 13
 Objektif : Pada akhir pembelajaran ini, murid dapat:
 i. Menyatakan sepuluh penjodoh bilangan yang terdapat dalam teks.
 ii. Menyenaraikan sepuluh penjodoh bilangan yang ditemui dalam teks.
 iii. Menulis lapan ayat tunggal menggunakan penjodoh bilangan yang
 disenaraikan setelah membaca teks.
 iv. Menulis ayat majmuk menggunakan kata hubung dengan bimbingan guru.
 Sistem bahasa :
 a. Kosa kata : Juadah, iPad, doa selamat, ulang tahun kelahiran
 b. Tatabahasa : Penjodoh bilangan, kata nama, kata hubung
 c. Kemahiran bahasa : Kemahiran lisan, kemahiran membaca dan kemahiran
 menulis
 Pengisian kurikulum
 Ilmu : Muzik, Reka bentuk dan teknologi
 Nilai : Kasih sayang, hormati-menghormati, berterima kasih
 Kemahiran bernilai tambah
 i. Kemahiran berfikir
 ii. Belajar cara belajar
 iii. Kajian masa depan
 iv. Kecerdasan pelbagai
 Kinestetik
 Verbal-linguistik
 Interpersonal
 Elemen merentas kurikulum (EMK)
 i. Kreativiti dan inovasi : Model kreatif terarah

 Bahan bantu mengajar (BBM):
 i. Video
 ii. Komputer riba
 iii. Pembesar suara
 iv. Lembaran kerja
 Pengetahuan sedia ada
 i. Murid telah belajar mengenai kata nama am.
 ii. Murid telah belajar mengenai penjodoh bilangan.
 iii. Murid telah belajar menulis ayat tunggal dan ayat majmuk.
 Isi pelajaran Aktiviti pengajaran dan pembelajaran Catatan
 Video:
 Bahasa Melayu Tahun 5
 i. Apakah perasaan kamu jika,
 ulang tahun kelahiran kamu
 diraikan?
 ii. Bagaimanakah suasana
 sambutan hari ulang tahun
 kelahiran?
 iii. Apakah juadah yang
 dihidangkan?
 Set induksi (5 minit)
 Guru mengedarkan seni kata lagu
 ‘Selamat hari jadi’.
 Guru memperdengarkan lagu.
 Murid diminta menyanyi mengikut
 muzik.
 Guru bersoal-jawab dengan murid
 mengenai lagu yang
 diperdengarkan.
 Murid dipilih secara rawak untuk
 bercerita mengenai pengalaman
 menyambut ulang tahun kelahiran
 atau menghadiri sambutan hari
 ulang tahun kelahiran adik-beradik
 atau rakan-rakan.
 Teknik:
 Nyanyian, soal-
 jawab, perbincangan
 umum
 KB:
 Kemahiran lisan
 BBM:
 Video, komputer riba,
 pembesar suara
 KBT:
 Kemahiran berfikir,
 Nilai:
 Video:
 Bahasa Melayu Tahun 5
 Langkah 1 (10 minit)
 Guru menayangkan video tentang
 penjodoh bilangan.
 Teknik:
 Soal-jawab,
 perbincangan umum

 i. Apakah fungsi penjodoh
 bilangan?
 ii. Apakah benda/ kata nama lain
 yang sesuai untuk penjodoh
 bilangan:
 - Buah
 - Biji
 - Helai
 - Batang
 - pasang
 iii. Nyatakan lima penjodoh
 bilangan yang lain.
 Guru menerangkan maksud
 penjodoh bilangan.
 Guru bersoal-jawab tentang
 penjodoh bilangan.
 Murid diminta menyatakan kata
 nama yang sesuai dengan penjodoh
 bilangan yang ditayangkan dalam
 video.
 Murid diminta untuk menyatakan
 penjodoh bilangan yang lain.
 KB:
 Kemahiran lisan
 BBM:
 video, komputer riba,
 pembesar suara
 KBT:
 Kemahiran berfikir,
 Nilai:
 Yakin diri,
 Teks:
 Selamat ulang tahun kelahiran Amira
 Soalan:
 i. Teks tersebut menceritakan
 tentang apa?
 ii. Siapakah yang menyambut
 ulang tahun kelahiran?
 iii. Berapakah bilangan penjodoh
 bilangan yang terdapat dalam
 teks tersebut?
 iv. Sebutkan penjodoh bilangan
 yang terdapat dalam teks
 tersebut.
 v. Nyatakan penjodoh bilangan
 untuk:
 - Subang
 - Baju
 - Kuih bahulu
 - Selipar
 - Rumah
 - Tali
 Langkah 2 (15 minit)
 Guru mengedarkan teks ‘Selamat
 ulang tahun kelahiran Amira’.
 Murid diminta membaca teks secara
 kelas.
 Murid dipilih secara rawak untuk
 membaca teks secara individu.
 Guru berbincang dengan murid
 tentang kandungan teks.
 Guru bersoal jawab tentang
 kandungan teks.
 Murid diminta menyenaraikan
 penjodoh bilangan yang terdapat
 dalam teks.
 Teknik:
 Soal-jawab,
 perbincangan umum
 KB:
 Kemahiran lisan,
 kemahiran membaca,
 kemahiran menulis
 BBM:
 Teks cerita
 KBT:
 Kemahiran berfikir,
 BCB, kecerdasan
 pelbagai
 Nilai:
 Yakin diri, hormat-
 menghormati, tekun

 Penjodoh bilangan:
 i. Buah
 ii. Utas
 iii. Helai
 iv. Pasang
 v. Biji
 vi. Cucuk
 vii. Jambak
 viii. Kotak
 ix. Naskah
 x. Bentuk
 xi. batang
 xii. Kuntum
 Teks:
 Selamat ulang tahun kelahiran Amira
 Langkah 3 (15 minit)
 Murid diminta menulis lapan ayat
 tunggal menggunakan penjodoh
 bilangan yang disenaraikan.
 Guru membimbing murid menulis
 empat ayat majmuk daripada ayat
 tunggal yang dibina.
 Beberapa orang murid diminta
 untuk membaca ayat tunggal dan
 ayat majmuk yang dibina.
 Guru membetulkan kesilapan murid.
 Guru mengambil contoh ayat murid
 yang betul.
 Teknik:
 perbincangan umum
 KB:
 Kemahiran menulis
 BBM:
 Teks cerita
 KBT:
 Kemahiran berfikir,
 kecerdasan pelbagai
 Nilai:
 Tekun, rajin
 Lembaran kerja:
 i. Cari saya ‘penjodoh bilangan’
 ii. Gariskan penjodoh bilangan
 yang sesuai.
 Langkah 4 (10 minit)
 Aktiviti pengukuhan
 Murid diminta mencari penjodoh
 bilangan yang terdapat dalam
 himpunan huruf.
 Murid diminta membina lima ayat
 daripada penjodoh bilangan yang
 ditemui.
 Teknik:
 Perbincangan umum
 KB:
 Kemahiran lisan,
 kemahiran menulis

 Aktiviti pengayaan
 Murid diminta mencari penjodoh
 bilangan yang terdapat dalam
 himpunan huruf.
 Murid diminta membina lapan ayat
 tunggal berdasarkan penjodoh
 bilangan yang ditemui.
 Aktiviti pemulihan
 Murid diminta menggariskan
 penjodoh bilangan yang sesuai
 berdasarkan ayat.
 Guru meminta urid cerdas dan
 sederhana yang telah
 menyelesaikan tugasan untuk
 membantu dan membimbing murid
 lambat.
 BBM:
 Teks Selamat ulang
 tahuan kelahiran
 Amira, lembaran kerja
 KBT:
 Kemahiran berfikir,
 kecerdasan pelbagai,
 BCB
 Nilai:
 Yakin diri, hormat-
 menghormati, bantu
 membantu
 Soalan:
 i. Apakah penjodoh bilangan?
 ii. Apakah fungsi penjodoh
 bilangan?
 iii. Nyatakan beberapa contoh
 penjodoh bilangan
 Lagu:
 Selamat Hari Jadi
 Penutup (5 minit)
 Guru bersoal-jawab mengenai
 penjodoh bilangan
 Guru menjelaskan semula
 mengenai maksud, fungsi dan
 contoh penjodoh bilangan.
 Murid meminta murid untuk
 menyanyikan semula lagu ‘Selamat
 Hari Jadi’ sambil bertepuk tangan.
 Teknik:
 Soal-jawab,
 perbincangan
 KBT:
 kemahiran berfikir
 Nilai:
 Yakin diri, hormat-
 menghormati
 Penilaian pengajaran dan pembelajaran:

 i. Refleksi:
 _________________________________________________________________________
 _________________________________________________________________________
 _________________________________________________________________________
 ii. Tindakan susulan :
 a. Pemulihan
 ___________________________________________________________________
 ___________________________________________________________________
 b. Pengukuhan
 ___________________________________________________________________
 ___________________________________________________________________
 c. Pengayaan
 ___________________________________________________________________
 ___________________________________________________________________

 Kesimpulan
 Natijahnya, teknologi bukanlah alatan ataupun mesin semata-mata. Sebaliknya, teknologi
 ialah bagaimana alatan atau mesin digunakan sebagai medium untuk memudahkan sesuatu
 urusan manusia. Demikian juga dengan teknologi dalam PdP yang mempunyai peranan
 begitu penting dalam mengubah landskap pendidikan negara supaya mampu bersaing di
 peringkat global. Pengaplikasian teknologi dalam PdP dapat meningkatkan prestasi murid
 sekaligus mampu melahirkan modal insan yang progresif dan kompeten seiring dengan
 keperluan semasa sumber manusia negara. Oleh itu, penguasaan teknologi dalam PdP oleh
 guru-guru mampu mewujudkan iklim pembelajaran yang kondusif dan efisen. Guru yang
 kompeten dan efektif amat diperlukan untuk mendukung pendidikan negara setaraf dengan
 pendidikan di negara-negara maju.
 Rujukan

